[image: ]
[image: ]


[Teipiwch y testun]	[Teipiwch y testun]	[Teipiwch y testun]









30 Mehefin 2023

At sylw:	Optometryddion, Optegwyr Cyflenwi a Rheolwyr Practis Optometreg yng Nghymru

Annwyl Gydweithwyr,

Ychwanegiad at lawlyfrau Archwiliad Iechyd Llygaid Cymru (EHEW) a Gwasanaeth Golwg Gwan Cymru (LVSW) i gefnogi ardystio nam ar y golwg mewn gofal sylfaenol

Mae Llywodraeth Cymru wedi cyhoeddi Cylchlythyr Iechyd Cymru sy’n galluogi optometryddion yng Nghymru sydd ag achrediad EHEW a LVSW deuol i berfformio ardystiad nam ar y golwg mewn optometreg gofal sylfaenol ar gyfer cleifion â dirywiad macwlaidd sych dwyochrog sy’n gysylltiedig ag oedran sy’n bodloni’r meini prawf cymhwysedd.

Disgwyliwn gynnydd ar unwaith yn nifer y bobl sy'n cyrchu ardystiad a'r cymorth cysylltiedig pwysig a ddaw yn sgil cofrestru.  Rydym hefyd yn disgwyl gweld gostyngiad yn nifer yr atgyfeiriadau i wasanaethau llygaid ysbytai a fydd yn rhyddhau slotiau apwyntiad hanfodol i bobl eraill y mae angen i’w cyflyrau llygaid gael eu gweld yn y lleoliad hwn.

Cefnogir yr ardystiad o nam ar y golwg mewn gofal sylfaenol gan ymchwil a gyflawnwyd gan Brifysgol Caerdydd ac a ariennir gan Sight Cymru (Cytundeb rhwng offthalmolegwyr ac optometryddion ar ardystio nam ar y golwg | Eye (nature.com). Roedd hyn yn dangos cytundeb tebyg rhwng offthalmolegwyr ymgynghorol ac optometryddion LVSW wrth nodi meini prawf cymhwyster ardystio ar gyfer pobl â nam ar eu golwg a darparodd dystiolaeth i gefnogi newid polisi.

Mae cyflwyno ardystiad nam ar y golwg mewn gofal sylfaenol wedi’i ysgogi gan raglen diwygio contract optometreg Llywodraeth Cymru a fydd yn gweld ystod y gwasanaethau gofal llygaid a ariennir gan y GIG a ddarperir gan optometryddion ac optegwyr cyflenwi yng Nghymru yn cynyddu, gyda phob aelod o dîm y practis yn cydweithio i weithio ar frig eu trwydded glinigol berthnasol.

Mae llawlyfrau EHEW a LVSW wedi’u diwygio yn unol â hynny ac fe’u cyhoeddir yn www.eyecarewales.nhs.uk gyda manylion llawn y llwybr clinigol, cyfarwyddiadau ar gyfer hawlio ffioedd a rhestr o gwestiynau cyffredin o’n gweminarau lansio diweddar.  Rhannwch y rhain gyda thîm eich practis.

Os oes gennych ymholiad nad yw'n cael sylw yn y llawlyfrau, cyfarwyddiadau talu neu Gwestiynau Cyffredin, anfonwch e-bost atom yn GOSWClinical.Lead@wales.nhs.uk.

Cofion gorau,

